
Søknad i eitt trinn for planlagt tiltak på eigedom med 
gnr.195/bnr.138 og 167, Hodnesdalsvegen 46 i 
Lindås kommune 
 
Følgeskriv 
 
På vegne av tiltakshavere, Olaug L. Aasgard og Andreas Aasgard, vil vi med dette søke 
om tiltak på eigedom med gbnr.195/138 og 167, Hodnesdalsvegen 46 i Lindås kommune. 
Tiltaket gjeld tilbygg til -og delvis ombygging av eksisterande bustad.  
 
Tiltak 
 
Planlagt tiltak gjeld nytt tilbygg til eksisterande bustad. Tilbygget er plassert på nordsida av 
huset, og inneheld i 1.etasje ein utvida kjøkkendel, ny inngang, vaskerom, nytt bad og eit 
nytt soverom. Delar av dagens bustad må ombyggast i koplinga mellom gamalt og nytt.  
På nord -og austsida av tilbygget er det planlagt eit utvida terrasseareal som både aukar 
brukspotensialet for utomhusarealet, og lettar vedlikehaldet av fasadene.  
 
Det nye tilbygget er planlagt med loft, der ein ser for seg funksjonar som loftsstove og 
ekstra soverom. Det er lagt inn ein takark for å auke bruksarealet på loftet, samtidig som 
ein med dette opnar opp for den flotte utsikta mot aust. 
 
Tiltaket dekker to eigedommar (bruksnummer), som begge er eigd av tiltakshaver. 
Tilsaman har dei to eigedommane eit samla areal på 2796,7m² (matrikkelopplysning). 
Sidan det aktuelle området tiltaket er planlagt i, ikkje er regulert, er det kommuneplanen 
sin arealdel (KPA) som set rammene for tiltaket. Arealplankartet viser at tomtene har 
bustadformål. For å unngå søknad om dispensasjon frå eit generelt plankrav, ser vi av 
planføresegnene § 2.14 at maks. bebygd areal (BYA) ikkje kan overstige 20%, og at samla 
bruksareal (BRA) ikkje skal vere over 400m². Videre er det sett grenser for maks. 
mønehøgd (9,0m) og maks. gesimshøgd (6,0m), målt frå planert terreng. Desse krava 
gjeld for eigedommar som allereie er bebygde, og er dermed aktuelle for planlagt tiltak. 
 
Tiltaket det her er snakk om gjev ei arealutnytting på totalt %BYA = 14%, og eit samla 
bruksareal på 392,4m². Desse berekningane inkluderer alt av eksisterande byggverk 
(også garasje og carport), samt terraseareal og opne overdekka areal som resultat av 
terrasse med plan f.o.m. 0,5m over terreng. På det høgaste har det nye tilbygget ei 
mønehøgd på 8,0m og ei gesimshøgd på 4,5m, målt i området der terrenget ligg lågast. 
Med dette meiner vi at krav stilt ved KPA er oppfylt for tiltaket. 
 
Til orientering er ikkje eksisterande car-port teken med på basiskartet vi mottok i samband 
med nabovarsel av tiltaket. Søknad for dette tiltaket vart send frå tiltakshavar sjølv 
(melding om bygning/tilbygg unntatt søknadsplikt), og vart utført i mai 2017. Car-porten er 
teikna inn på vedlagt situasjonsplan, og arealet er inkludert i berekning av tomteutnytting 
for det nye tiltaket. 

Nabovarsel 
 
Aktuelle naboar er varsla iht. liste. Varselet vart gjennomført av tiltakshaver ved direkte 
henvending. Det er ikkje registrert merknader til tiltaket. 
 
Søknad 
 
Det blir søkt om eitt-trinn handsaming av tiltaket. Erklæring om ansvarsrett og 
gjennomføringsplan som syner søknadspliktige fag er lagt ved. Arkitektkontoret Børtveit & 
Carlsen AS erklærer ansvar for arkitekturprosjektering og rolle som ansvarlig søker for 
tiltaket. 
 
Det er gjort greie for avvik frå TEK i samband med eksisterande del av tiltaket (vedlegg  
B-1). Nytt tilbygg blir løyst iht. TEK´10 ut frå overgangsordning § 17-2. 
 
 Vedlegg  
 

• Søknad om løyve til tiltak (skjema) 
• Opplysningar om ytre rammer av tiltaket (skjema) 
• Avvik frå TEK 
• Opplysningar i samband med nabovarsel 
• Basiskart 
• Situasjonsplan 
• Teikningssett som viser eksisterande og planlagt tiltak 
• Gjennomføringsplan og erklæring om ansvarsrettar 

 
 
 
 
Med dette håpar vi å ha gjort tilstrekkelig greie for planlagt tiltak til at søknaden kan 
handsamast. 
 
 
 
 
 
 
 
Vennlig helsing 
 
Arkitektkontoret Børtveit & Carlsen AS 
v/Pål-Jøran Carlsen 
Sivilarkitekt MNAL 
 
 
 
 
 
 
 



 




